
2019KO AZAROAREN 18KO
TOKIKO GOBERNU BATZARRA

Lazkaoko Udaletxean, bi mila eta hemeretziko azaroaren hemezortzian, iluntzeko
seietan, Lazkaoko Udalaren Tokiko Gobernu Batzarra biltzen da, aurrez honetarako deial-
dia egin delarik, Kepa Zubiarrain Erauskin Alkatearen lehendakaritzapean. Bertaratutako
zinegotziak honako hauek dira: Amagoia Naldaiz Mingo, Aitor Altuna Oiarbide, Joxemai
Ormazabal Sukia eta Maialen Amundarain Irizar.

Idazkari lanetan Inaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2019ko azaroaren 4an egindako bilkurako akta, idatzita dagoen moduan onartzen de-
larik.

I1.- FAKTURAK.-

Ondoren Udaletxera azkenaldi honetan etorri diren fakturak aztertzen dira. Aztertu
ondoren 2019ko ekitaldiko aurrekontuari dagokion 92 zbk.dun fakturen zerrenda, bere es-
pedientean dagoena, BERROGEITA LAU MILA ETA ZAZPIEHUN EURO ETA LAUROGEITA
SEI ZENTIMO (44.700,86 €)takoa onartzea erabakitzen da.

I11.- GIZARTE ZERBITZUETAKO LAGUNTZAK.-
Gizarte Zerbitzuetako Batzordeak aurkeztutako proposamenak aztertu ondoren,
Gobernu Batzordeak honako erabaki hauek hartzen ditu:

Etxeko Laguntza Zerbitzua.-

19-11-11 zbk.dun esped.: urrian lau egunetan, laguntza pertsonalerako zerbitzua
ematea adin txikiko bati. Onuradunaren ekarpena zerbitzu kostuaren %1,5 izango da.

- 16-11-01 zbk.dun esped.: zerbitzuan baja 2019ko urriaren 24an, heriotzagatik.

Gizarte Larrialdietarako laguntzak.-

- 15-01-014 zbk.dun esped.: etxebizitzaren mantentze gastuetarako laguntzan 'baja
ematea azaroan, diru sarreretan aldaketa egon delako.

7 - 19-01-003 zbk.dun esped.: etxebizitzaren mantentze gastuetarako hilean 92,50 €ko
diru laguntza ematea eta alokairu gastuetarako hilean 250 €ko diru laguntza ematea,
bi kasuetan azarotik abendura. Ematean zaiona eskatutakoaren %100 da.

- 19-01-008 zbk.dun esped.: etxebizitzaren mantentze gastuetarako hilean 92,50 €ko
diru laguntza ematea azaroa eta abenduan eta etxeko konponketak eta instalazioan



egiteko 780 €ko diru laguntza ematea, azaroan. Ematean zaiona eskatutakoaren
%100 da.

IV.- KULTURAKO DIRULAGUNTZAK .-

Kultura batzordeak diru laguntzak emateko egindako proposamenen aurrean, Toki-
‘ko Gobernu Batzordeak, aho batez, diru laguntza hauek onartu ditu:

- Kultura taldeei.-
Kultura taldeei 2019an egindako jarduerengatik:

Taldea Diru laguntza
Oin Arin dantza taldea 11.825,71
Kantaka abesbatza 3.118,39
Antzar Gazteak txistulariak 2.055,89
Jundajo txaranga 3.000,00

GUZEIra sesuisasasistisssisnins 15.999,99

- Javier Lopez Dominguez.-

Lazkaon 2019ko azaroaren 22an egingo den down sindromea duten haurren alde-
ko jaialdiaren gastuei aurre egiteko 1.300 € ematea.

- Lazkaoko Gazte Asanblada.-

Gazte Asanbladarentzat aurreikusitako 3.000 €ko diru laguntzatik 2.000 €ko aurre-
rapena onartzea, azaroan egingo den gazte festaren gastuei aurre egiteko.

V.- LANDA LURREKO DIRU LAGUNTZAK .-
Landa Lur Batzordetik, basherri eguneko gastuak ordaintzeko egindako diru lagun-
tza proposamenaren aurrean, Tokiko Gobernu Batzarrak egunaren antolaketan parte har-

tu zuten hainbat herritarrei, bere espedientean jasota dagoen zerrendan xehatzen den
moduan, guztira 4.689,47 €ko diru laguntza ematea onartu du.

VI.- BENEDITARREN FUNDAZIOARI DIRU LAGUNTZA.-

Beneditarren Fundazioak, Beneditarren artxiboko depositu berria apalategiekin
hornitzeko lanak egiteko eskatutako diru laguntza eskaera egin du.

Tokiko Gobernu batzarrak, gaia aztertu ondoren, udal aurrekontuan gastuen VII.
kapituluan Beneditarren Fundazioaren izenean diru laguntza aurreikusten dela kontuan

izanda, Tokiko Gobernu Batzarrak, aho batez, HAMABOST MILA (15.000 €) EUROko diru
laguntza ematea onartu du.

Beneditarren Fundazioak beste erakundeetatik helburu bererako diru laguntzak ja-

soko balitu, eta diru laguntzen baturak egindako gastua gaindituko balu, dagokion zatia
itzuli egin beharko luke.

VII.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
iluntzeko zazpiak laurden gutxi direnean nik, Idazkariak, guztiaren akta jaso eta ziurtatzen

dudalarik.

